
 
17 gennaio – S. Antonio Abate 

 

“ Sant’Antoni, ‘n’ora bona “ 

 

L’era ‘l proverbi di noster veg 
Ch’en podeven pu de l’inverno cont el so freg 
Mi i scoltavi, ma dent de mi ridevi 
Perché sul giaz a scarligavi e me la godevi  
‘Dess som veg anca mi e, in verità,  
Som content che i giornad sien slongà. 
‘Pena poeu vegn foera ‘n’ogiada de so 
Me la godi a scaldass almen on po. 
 
Certo l’è bela la gioventù, ma la scapa via  
Cont  i so sogn e la sua fantasia. 
Ma l’è bel anca adess ripassà a memoria 
I bei an de fa scor con la nostra storia 
Ringraziando ‘l Signor che a ‘sta bel’età 
El m’ha fa grazia de podè ’rivà. 
 
E d’insognass, v’el  ‘sicuri,  s’è mai finì : 
Ogni matina se desedi sperando quel dì  
Ch’el sarà per semper : vegnarà mai sera 
Se, per grazia,  g’avrem ammò vita, si ; 

    ma quela vera ! 
 

     Don Arnaldo  


